КОМИ РЕСПУБЛИКАСА ЮРАЛЫСЬЛÖН
ИНДÖД

Коми Республикаса Юралысьлöн öткымын индöдö вежсьöмъяс пыртöм йылысь

Шуа:
1. Пыртны Коми Республикаса Юралысьлöн öткымын индöдö вежсьöмъяс содтöдын индöм лыддьöг серти.
2. Тайö Индöдыс вынсялö сiйöс кырымалан лунсянь.
3. Коми Республикаса Юралысьлöн öткымын индöдö пыртöм вежсьöмъяс (содтöд) лыддьöгын  2 пунктлöн выныс инмö 2011 во тöвшöр тöлысь 1 лунсянь артмöм право йитöдъяс вылö.

Коми Республикаса Юралысь                                                                   В. Гайзер

Сыктывкар
2011 вося тöвшöр тöлысь 28 лун
9 № 


Коми Республикаса Юралысьлöн
2011 во тöвшöр тöлысь 28 лунся 9 №-а Индöд дорö
содтöд

Коми Республикаса Юралысьлöн öткымын индöдö пыртöм вежсьöмъяс лыддьöг

1. «Коми Республикаса государственнöй гражданскöй служба чинын уджалысь йöзöс пенсияöн могмöдöм йылысь» Коми Республикаса Оланпас збыльмöдöм кузя мераяс йылысь» Коми Республикаса Юралысьлöн 2008 во кöч тöлысь 9 лунся 83 №-а Индöдын:
1) Коми Республикаса государственнöй гражданскöй служба чинын уджалысьяслы дыр кадся уджысь пенсияла шыöдчан, дыр кадся уджысь пенсия индан да сылысь ыдждасö вежан, дыр кадся уджысь пенсия вештан, сiйöс дугöдлан, бöр вештыны заводитан, дугöдан да выльысь вештыны заводитан правилöясын, мый вынсьöдöма Индöдöн (1 №-а содтöд):
15 пунктын «быд во» кывъяс киритны;
2) Коми Республикаса государственнöй гражданскöй служащöйлы дыр кадся уджысь пенсия ыдждасö арталöм могысь тöлысся шöркодь сьöм индан да дыр кадся уджысь пенсия ыджда арталан пöрадокын, мый вынсьöдöма Индöдöн (2 №-а содтöд):
содтыны татшöм 3.1. пункт:
«3.1. Тöлысся шöркодь сьöм мындаыс, мыйысь артавсьö Коми Республикаса гражданскöй служба чинын уджалысь мортлöн дыр кадся уджысь пенсия, мый серти урчитöма уджысь мынтысян торъя пöрадок служебнöй бур удж да помшуöмъяс лыд вылö босьтöмöн (водзö – уджысь мынтысян торъя пöрадок), артавсьö уджысь мынтысян торъя пöрадокöн Коми Республикаса гражданскöй служащöйлöн тöлысся сьöмысь 1,8 оклад мында. Уджысь мынтысян торъя пöрадокöн Коми Республикаса гражданскöй служащöйлöн тöлысся сьöм окладö пырöны Коми Республикаса гражданскöй служащöйлöн тöлысся оклад Коми Республикаса гражданскöй служба сылöн чин серти да Коми Республикаса гражданскöй служащöйлöн тöлысся оклад Коми Республикаса гражданскöй службалöн сылы сетöм класснöй чин серти, мый урчитöма дыр кадся уджысь пенсия индан кадпас вылö.»;
3) Коми Республикаса государственнöй гражданскöй служба чинын дыр кадся уджысь пенсия босьтöм могысь служба (удж) кадколастсö Коми Республикаса государственнöй гражданскöй служба стажö арталан пöрадокын, мый вынсьöдöма Индöдöн (3 №-а содтöд):
6 пунктса 6 подпунктын «7 да 9 подпунктъясöн» кывъяс вежны «7, 9 – 12 подпунктъясöн» кывъясöн.
2. «Коми Республикаса торъя государственнöй чинъясын уджалысь йöзлы государственнöй гарантияяс йылысь» Коми Республикаса Юралысьлöн 2006 во öшым тöлысь 20 лунся 145 №-а Индöдын:
Коми Республикаса государственнöй чинын уджалысь мортлы дыр кадся уджысь пенсияла шыöдчан, сiйöс индан да сетан пöрадок йылысь положениеын, мый вынсьöдöма Индöдöн (1 №-а содтöд):
а) 1.1 пунктын «3 во да 9 тöлысьысь абу этшаджык» кывъяс вежны «3 во да 8 тöлысьысь абу этшаджык» кывъясöн;
б) 2 пунктын:
7 подпунктын «.» пас вежны «;» пасöн;
содтыны татшöм 8 да 9 подпунктъяс:
«8) 1991 вося моз тöлысь 23 лунöдз Коммунистическöй ютыр органъясын юрнуöдысьяслöн да специалистъяслöн чинъяс»;
9) 1991 вося моз тöлысь 23 лунöдз союзнöй республикаяслöн ВЛКСМ ЦК, ЛКСМ ЦК, крайком, обком, горком, комсомол райком  аппаратъясын юрнуöдысьяслöн да специалистъяслöн чинъяс, сы лыдын сiйö органъясын прöстмöм бöръян чинъясын уджалан кадколастъяс, предприятиеясын, организацияясын да учреждениеясын первичнöй комсомольскöй организацияясын удж кындзи.».

Вуджöдiс Кузнецова Н.А., 3 174 пас

